
REFLEXIONS E PROPOSTAS EDUCATIVAS
ELECCIONS GALEGAS 2016

Como vén sendo habitual na nosa organizacién, combinamos outra vez a nosa actuacién en
multiples instituciéns educativas e culturais co noso exercicio reflexivo sobre a educacion,
achegando un conxunto de ideas e propostas con ocasion da celebraciéon das proximas eleccions
galegas e da subseguinte apertura dunha nova Lexislatura. Porén, non deben ser concibidas como
unha oferta de programa politico, tarefa que non nos corresponde en tanto que movemento de
renovacion pedagoxica.

O presente documento estd conectado con dous ainda recentes textos tamén elaborados
desde Nova Escola Galega: “Propostas de Nova Escola Galega para a accién politica municipal no
dmbito educativo” (maio de 2015), formulado desde o convencemento de ser a administracion
municipal o principal axente publico inmediato para lles dar resposta as necesidades e expectativas
educativas da cidadania, e “Nova Escola Galega ante as elecciéns xerais 2015: reflexions e achegas
sobre politica educativa” (decembro de 2016), actualizado en xufio de 2016.

I) Principios de actuacion

1) A educacidn é un dereito universal e por iso debe estar ao alcance efectivo de todas
as persoas, en condiciéns de equidade social no horizonte de construcién dunha sociedade
cada vez mais xusta, solidaria e libre.

2) Compre salientarmos a centralidade da educacion publica e da consecuente
politica educativa ao servizo do dereito de todas as persoas e de cada unha en particular, das
garantias da desexable cohesion social, dada a distribuciéon desigual de oportunidades
econdmicas, sociais e culturais socialmente dominante e dos complexos retos a afrontar para a
construciéon dunha sociedade efectivamente democratica.

3) Hai que sinalar a prioridade do financiamento publico, isto é dos centros
educativos de titularidade e xestidon publica, e loitar tamén desde as politicas publicas contra a
vulnerabilidade e a fractura social e cultural, a onde conducen diversos procesos formativos e
institucionais caracterizados pola segmentacion e a distincion social.

4) E necesario impulsarmos unha mobilizacién civica e democratica institucional
contando cos actores implicados na comunidade educativa e co conxunto do tecido social,
despois de duas lexislaturas de xestidon administrativa acentuadamente neoliberal, con
ausencia dun proxecto politico educativo acorde co Estatuto de Autonomia de Galicia.
Asemade, compre fortalecermos o sentido deliberativo e a democracia participativa, asi como
as capacidades de accion e decision das diversas instancias de xestidon democratica das
institucions educativas.

5) Reclamamos un sistema educativo galego e galeguizador, que se constitie e
impulsa desde as enerxias creadoras e civicas dos galegos e das galegas, que responda as
necesidades culturais, cientificas, técnicas e sociais de Galicia, que goce de identidade cultural
especifica como patrimonio e memoria que deben ser asento do noso horizonte colectivo,
nunha contorna mundial de moi fortes mudanzas que nos afectan e ante as que debemos ter
unha posicion reflexiva, activa e participativa e non dependente.

6) No contexto dunha sociedade plural, que debe ser esixente en canto ao
cumprimento da Declaracién Universal dos Dereitos Humanos e das suas traduciéns xuridicas
internacionais, debe ser promovido o laicismo, a primacia da racionalidade na construciéon e
investigacion critica do cofiecemento, como tamén da racionalidade ética.

7) Nun escenario de busca da sustentabilidade e de uso racional dos recursos, a
Administracién galega, tamén no eido da educacién, debe practicar a planificacién, a

coordinaciéon e as economias de escala. A educacién como servizo publico ten moi alta
proximidade con outros servizos publicos, sendo pois posible pensar na coordinacién e
cooperacion para unha mellor eficiencia dos recursos humanos e, en particular, das
infraestruturas como via de loita tamén contra os desequilibrios territoriais, procurando unha
atencién especifica, integral e inclusiva 4s necesidades educativas do medio rural.

8) Se estes fosen obxectivos estratéxicos, compre traducilos en compromisos
politicos concretos e definir areas prioritarias de intervencion.

Medidas a impulsar:
a) En relacién co dereito de todas e todos d educacion:

1) Incrementar a creacién publica de prazas e centros de educaciéon infantil para o
ciclo 0-3, consonte co pertinente estudo diagndstico e prospectivo de necesidades.

2) Revisar as normas relativas as ratio escolares/docentes nas diversas etapas do
sistema educativo e a posibilidade de axustes segundo necesidades metodoldxicas de accion
docente, procedendo a sua aplicacion. Favorecer os desdobres de aulas e a presenza de
profesorado de apoio que permita a racional atencién a diversidade educativa, asi como
reducir as circunstancias docentes actualmente relacionadas coas ‘materias afins’.

3) Combater as circunstancias favorecedoras da discriminacién e o abandono escolar,
en particular relacionadas coa inmigracion, a condicidn de clase social e a condiciéon sexual.

4) Proceder a unha revisiéon dos tempos escolares e oportunamente dos calendarios,
tomando en consideracion as indicacidons cronobioldxicas actualmente inconsideradas, a
conciliacidn de tempos familias-institucions escolares, impedindo que as distintas modalidades
de “externalizacién” das aprendizaxes escolares (deberes, academias, programas de apoio de
organizacions do terceiro sector...) acentien a desigualdade.

b) En relacién cos centros de educacion:

1) Elaboracidn e aprobacién dun novo regulamento organico de centros, tomando en
consideracion a reforma da lexislacion educativa de alcance estatal a4 que se procedera
previsiblemente.

2) Desenvolvemento efectivo da normativa en materia de atencién 4 diversidade e
adecuaciéon da mesma as necesidades reais do alumnado e do conxunto da Comunidade
educativa, acompafiadas dunha formacién docente de calidade e da atencién especifica de
profesionais cualificados.

3) Fortalecer e intensificar os programas de innovaciéon educativa, actualmente
englobados no Programa Proxecta, tomando como punto de partida a idea dos “centros que
aprenden e crean”, asi como as posibilidades de traballo en rede e da constitucién de redes de
centros que estendan innovaciéns consideradas valiosas.

4) Compre potenciar as capacidades de xestion democratica dos consellos escolares,
asi como os equipos docentes e a stua estabilidade organizada e critica, como garantia de
desenvolvemento dos proxectos educativos de centro.

5) E necesario que os centros estean imbricados nos seus contextos socioculturais e
coordinados, segundo os casos, no ambito municipal ou comarcal. Iso podera esixir a
incorporacién nas cadros de recursos humanos doutras persoas profesionais, como as
‘educadoras sociais’.

6) Hai que cualificar a todos estes efectos a dimensidon pedagodxica e organizativa dos
Centros de Formacion do Profesorado e Recursos (CFR) e dos servizos de Inspeccion educativa.

7) Coémpre un esixente control das subvenciéns ao ensino privado concertado, sendo
oportuno reducir progresivamente o destino de recursos publicos a estas subvencions, nun
contexto de ampla existencia de prazas de escolarizacién publica. Deberdn ser eliminados os
concertos dos centros privados que segregan por sexo. E mester realizar un estudo ptblico de
diagnéstico das diversas situacions do ensino privado (concertado e non concertado) a fin de
cofiecer mellor os indicadores que favorecen practicas de indesexable discriminacién
educativa. Serd necesario tamén mellorar a oferta publica nos ciclos con mais demanda da FP,
evitando que a maioria da oferta nalguins deles sexa urbana e privada.

8) Hai que promover a xestién publica directa de todos os servizos complementarios
do ensino publico. Estes servizos (comedor, transporte, actividades extraescolares...) deben ter
unha cobertura suficiente e con parametros de calidade contrastada. A aspiracién & stua
gratuidade debe apoiarse na profunda revisién do réxime de fiscalizacién actual, evitando
férmulas de “copago” que non resolven o problema de fondo.

9) Co obxectivo de dotar as Ensinanzas Artisticas Superiores das condiciéns
académicas que permitan rematar coa discriminacion e a ambigiiidade que marcan
negativamente estes estudos, afastandoos dos parametros de calidade doutros paises da nosa
contorna, a administracién educativa debe iniciar un proceso de adscricién e integracioén
destas ensinanzas no Sistema Universitario Galego (SUG). Isto permitira, ademais, completar o
mapa de titulaciéns do SUG, que presenta unha oferta moi limitada neste ambito, e sair ao paso
da crecente oferta que esta facendo a universidade privada, a prezos inasumibles para unha
parte moi importante do estudantado.

c) En relacién cos curriculos:

1) Hai que proceder & revisiébn dos actuais decretos curriculares mediante
procedementos alternativos as habituais condutas burocratico-administrativas, tendo presente
un proxecto cultural suficientemente nitido e definido. Os curriculos oficiais deben ser quen de
adaptarse as necesidades persoais e sociais reais, e a modelos pedagdxicos innovadores
acordes cos avances sociais e tecnoloxicos.

2) E mester promover e difundir a oportuna documentacién didactica de
acompafiamento e de orientacién para o profesorado, os centros e as familias, por medio das
tecnoloxias dixitais.

3) A coordinacién e as redes de centros deben permitir ampliar experiencias e
distribuir orientaciéns de experimentacion, con especifica atencidn as practicas curriculares de
aprendizaxe cooperativa e de comunidades de aprendizaxe.

4) Un axeitado desenvolvemento curricular vai unido & necesidade de velar pola
elaboracién e seleccion de recursos e materiais educativos facilitadores de aprendizaxes
enriquecedoras e significativas para o alumnado, o que sen dubida pasa pola necesidade de
ofrecerlle ao profesorado tempos, espazos e formaciéon para que poida elaborar ou adaptar
materiais, tanto de caracter impreso como dixital. Asemade, cumpriria que a administracién
educativa asumise a difusion de materiais curriculares innovadores, recofiecendo e
valorizando as experiencias pedagéxicas desde as que se desefian e desenvolven. De
redimensionar axeitadamente o papel dos libros de texto superariase a polémica actual,
ademais de liberarense partidas econdémicas que permitisen aos centros xestionar
directamente a adquisicidn e elaboraciéon de materias curriculares adaptados ao seu proxecto
educativo. Seria igualmente indispensable que a administracién educativa resituase as
relacions co sector editorial para que non sexa o mercado o que condicione a educacién, sen6n
a educacion a que oriente o sector editorial.

d) En relacién co profesorado:

1) Precisamos favorecer a estabilidade laboral do profesorado e dos equipos
docentes fronte as politicas laborais que prexudican a calidade dos servizos publicos.

2) Coémpre promover procesos de revision e actualizaciéon da formacion inicial
docente e do conxunto de profesionais da educacién, con participaciéon das organizaciéns
representativas do profesorado, dos centros universitarios de formacién inicial docente, dos
centros educativos e da Administracién educativa, de xeito que esta sexa suficientemente
permeable as transformaciéns socioculturais e aos retos que a sociedade actual formula en
termos de elaboracion e difusiéon do cofiecemento, dos valores asociados 4 formacién da
cidadania e das expectativas sociais en torno a educacién como proxecto colectivo. Todos estes
elementos obrigan a resituar as funcidons dos profesionais da educacién, e mesmo poden
requirir a reordenacién dos recursos humanos e cientificos dispofiibles, asi como a oferta
académica na que se asenta a formacion inicial destes profesionais no sistema universitario
galego.

3) Coémpre revisar os criterios e as programacions actuais relativas a4 formacién en
servizo do profesorado no marco dos principios e medidas aqui sinaladas. Falamos dunha
formacién permanente acorde coas necesidades reais dos profesionais docentes, dos centros
educativos, da comunidade educativa e da sociedade en xeral. Hai que abrir un novo escenario
relativo 4 profesion docente en Galicia: motivacion, funciéon social, impulso creador que precisa
dun adecuado recofiecemento tanto profesional como social.

4) Seria oportuno incorporar na formacién inicial e en servizo do profesorado a
experiencia, as capacidades e os cofiecementos adquiridos e recofiecidos por unha parte
singular do profesorado, mesmo entre aqueles que por razén de idade se acollen 4 procesos de
xubilacién anticipada.

5) 0 acceso a funcién publica precisa dunha efectiva revision e actualizacién consonte
cos avances cientificos e cos retos educativos. Debe rexerse por criterios que garantan a
obxectividade, rigorosidade, transparencia e igualdade de oportunidades. Débese realizar un
estudo rigoroso sobre a previsién da matricula de alumnado nos vindeiros anos, asi coma das
xubilaciéns, que permita a planificacién e publicacidn das prazas a crear durante a lexislatura.
Malia non ser competencia directa, o goberno galego debe exercer a presién necesaria sobre a
taxa de reposicion para conseguir a derrogacion desta medida e, no entanto, velar pola
aplicacién menos restritiva posible da mesma.

e) En relacién coa galeguizacién:

1) E necesario aprobar un Decreto de Normalizacién da Lingua Galega no ensino que
fomente o dominio e uso escolar e social do galego, superando a actual situacién de
minusvaloracién individual e social & que contriblie o presente e efectivamente diglésico
Decreto do plurilingliismo. Debe estar inscrito nunha politica xeral que promova o uso e a
dignificacién do galego como lingua propia dos galegos e galegas.

2) E mester promover o cofiecemento e comprensién da lingua portuguesa, mediante
unha aprendizaxe lingiiistica comparada, tomando en consideracidn a proximidade lingiistica
cos paises de lingua portuguesa. Neste sentido, compre un esforzo sostido a fin de que se poida
ensinar o portugués como segunda lingua estranxeira optativa na xeneralidade dos centros de
educacion secundaria.

3) Precisamos crear unha dotaciéon de materiais e recursos didacticos de calidade en
galego, diversificados e actualizados. E imprescindible unha importante actuacién da
Administracion educativa, tanto para materiais en formato impreso como dixitais. Neste senso,
é necesario o fornecemento de ferramentas de creaciéon e adaptacion libres, cooperativas,
motivadoras, facilmente adaptables e desefiadas respectando os parametros de accesibilidade
web.

4) Cémpre revisar profundamente o desefio e posta en practica dos chamados
programas bilingiies e multilingiies desde a perspectiva da stia orientacién ao conxunto do
alumnado e do respecto ao necesario afianzamento da nosa lingua propia, evitando que sexan

Rua das Hedras, n° 4, 2° O - Milladoiro
15895 Ames (A Corufia)

Tel./Fax: 981 562 577
http://www.neg.gal/

neg@neg.gal

CIF G36645232


http://www.neg.gal/
mailto:neg@neg.gal

Rexistrada no Rexistro Central de Asociacions da Xunta de Galicia n® 2004-7521-1 - Declarada de Utilidade Publica (Orde INT/2335/2008, BOE 5/8/08)

1)

NOVA
~JESCOLA
GALEGA

usados para a seleccidon do alumnado, mingien o axeitado cofiecemento cientifico e minimicen
a presenza da nosa lingua no curriculo.

Horizontes

1) Precisamos desenvolver unha ampla concertacion social democratica encamifiada
a un Acordo nacional galego pola educacién, como estratexia politica e contexto onde podermos
asentar unha Lei Galega de Educacion, concorde cun novo escenario constitucional espafiol, e
onde se afirme a vontade civica e politica de futuro da cidadania galega.

2) Precisamos un Acordo nacional galego pola lingua, que implique a oportuna
revision do Plan Xeral de Normalizacion de 2004, dandolle agora a precisa forza de lei.

3) Precisamos un Plan galego de desenvolvemento comarcal e de escolarizacion nas
contornas rurais, que incorpore transversalmente a accién de varias Consellarias da Xunta de
Galicia, en conexién cunha axencia galega de planificacién e desenvolvemento dos servizos
publicos, para reverter o proceso de desmantelamento das contornas rurais.

4) As anteriores propostas requirirain unha ampla transformacién da dinamica
burocratica e de paralise actual das capacidades de participacion, debate e consulta previstas
para o Consello Escolar de Galicia e demais consellos contemplados legalmente.

5) Coémpre crear un Instituto galego de investigacion educativa, de desenvolvemento
curricular e de formacién e innovacioén didactica, consorciado entre a Xunta de Galicia e as
universidades publicas de Galicia, baixo un Consello académico e directivo con precisa e
democratica participacion e representacion profesional e social. Neste sentido, é necesaria una
Axenda galega de investigacion educativa, dotada dun adecuado 6érgano de comunicacion
cientifica.

Agosto de 2016

